MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU. 8


It-Tlieta, 21 ta’ Novembru, 2017.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fil-4:42 p.m.

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi), l-Onor. Robert Abela, l-Onor. Clayton Bartolo , l-Onor. Kristy Debono u l-Onor. Claudio Grech kienu preżenti.


TALBA

L-Iskrivana qalet it-talba.

MINUTI

Il-Minuti tal-Laqgħa  Nru. 7 li saret fl-14 ta’ Novembru 2017, ġew konfermati.


KORRISPONDENZA 

Iċ-Chairman informa lill-Kumitat li kienet għadha kif ġiet mgħoddija lilu korrispondenza datata 15 ta’ Novembru mibgħuta lilu, bħala President tal-Kumitat, minn Martin Baron.  (Dok. 4) Il-Kumitat qabel li l-Membri tal-Kumitat kellhom jingħataw kopja tal-ittra msemmija, u peress li l-kontenut tal-ittra kien għadu mhux magħruf għall-Membri kollha, l-ittra ma kellhiex tiġi uploaded fuq is-sit elettroniku tal-Parlament, sakemm ma jkunx hemm deċiżjoni bil-kontra f’xi laqgħa oħra tal-Kumitat. 

DISKUSSJONI DWAR IR-RAPPORT TAL-AWDITUR INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE TRANSFER OF THE PROPERTY AT 83 SPINOLA ROAD, ST. JULIAN’S.” (Kont.)

Il-Kumitat irriżuma mill-14 ta’ Novembru 2017 d-diskussjoni dwar dan ir-rapport.

Fil-4:49 p.m. is-Sur Carlo Mifsud ġie msejjaħ sabiex jidħol fil-Kamra tal-Kumitat, u wara li ngħata l-ġurament, beda jagħti x-xhieda tiegħu.

Fil-5:23 p.m. is-Sur Mifsud spiċċa jagħti x-xhieda tiegħu.

Fil-5:27 p.m. is-Sur Ernest Grech, assistit mill-konsulent legali tiegħu, l-Avukat Edward DeBono, ġie msejjaħ sabiex jidħol fil-Kamra tal-Kumitat, u wara li ngħata l-ġurament, beda jagħti x-xhieda tiegħu. 

Matul ix-xhieda tiegħu, is-Sur Ernest Grech ippreżenta lill-Kumitat:

Dok. 5 – Kopja ta’ “Notification of changes among directors or company secretary or in the representation of a company” datata 6 ta’ Awwissu 2009 li turi li s-Sur Ernest Grech kien qiegħed jirriżenja mill-Bord ta’ E.G. Property Holdings Ltd.; u

Dok. 6 – Kopja ta’ “Notice of Transfer of Transmission of Shares” datata 15 ta’ Settembru 2008 li turi trasferiment ta’ ishma ta’ E. G. Property Holdings Ltd.

Fis-5:56 p.m. is-Sur Grech temm jagħti x-xhieda tiegħu.

Id-diskussjoni dwar dan ir-rapport kienet interrotta u baqgħet aġġornata.

Fis-5:58 p.m. iċ-Chairman aġġorna l-Kumitat għal nhar it-Tlieta, 28 ta’ Novembru 2017, fl-4:30 p.m. bl-istess aġenda.  

